
Azərbaycan Texnologiya Univer-
sitetinin İdarəetmə kafedrasının 
müdiri, iqtisad elmləri doktoru, 
professor Məmmədov Fizuli Əziz 
oğlu 1955-ci il dekabr ayının 21-
də Gəncə şəhərində anadan ol-
muşdur. 1963-1973-cü illərdə 
Gəncə şəhəri 28 saylı beynəlmiləl 
orta məktəbdə təhsil almışdır. 
1974-1976-cı illərdə Macarıstan 
Xalq Respublikasında hərbi xid-
mət keçmişdir. 1976-cı ildə Tikiş 
məmulatlarının texnologiyası 
ixtisası üzrə Azərbaycan Poli-
texnik İnstitutunun Kirovabad 
(Gəncə) filialının Yüngül səna-
yenin texnologiyası fakültəsinə 
daxil olmuşdur.
1982-ci ildə təyinatla Moskva Ti-
kiş İstehsalat Birliyinə göndəril-
miş və həmin müəssisədə usta, 
texnoloq, baş texnoloq və sex 
rəisi vəzifələrində çalışmışdır. 
Mojaysk Tikiş İstehsalat Birliyin-
də Gənc Mütəxəssislər Şurasının 
sədri seçilmiş və 3 il bu vəzifəni 
icra etmişdir. Müəssisədə işlədi-
yi müddətdə iki elmi tədqiqat işi 
aparmış və hər birinin hesabatın-
dan sonra vəzifəsi yüksəldilmiş-
dir.
1984-cü ildə müəssisə rəhbərli-
yinin razılığı ilə Moskva Yüngül 
Sənaye Texnologiyası İnstitutun-
da təşkil olunmuş dissertantlar 
qrupuna qəbul edilmişdir. Bir il 
həmin qrupda təhsil almış, fəl-
səfə və ingilis dili fənləri üzrə 
namizədlik minimumu imtahan-
larını əla qiymətlərlə vermişdir. 
1985-ci ildə məqsədli əyani as-
piranturaya qəbul olunmuşdur. 
Mojaysk tikiş İB-də məxfi sənəd-
lərlə işlədiyinə görə ona məxfi 
qrif verilmiş və bu status aspi-
ranturada təhsil aldığı dövrdə də 
qüvvədə qalmışdır.
Namizədlik dissertasiya işinin 
mövzusu hərbi geyimlərin hazır-
lanma texnologiyasına həsr olun-
duğundan elmi tədqiqat işi məxfi 
qrif altında aparılmışdır. Eyni 
zamanda bu iş SSRİ Müdafiə Na-
zirliyinin sifarişi ilə Dövlət Stan-
dartına daxil edilmişdir. 1988-ci 
ildə namizədlik dissertasiyasını 
Moskva Yüngül Sənaye Texno-
logiyası İnstitutunda uğurla mü-
dafiə etmişdir.
1990-cı ildə Azərbaycan Texno-
logiya Universitetinə qayıtmış 
və assistent vəzifəsində əmək 
fəaliyyətinə başlamışdır. 1990-
1991-ci illərdə Gəncə Tikiş İsteh-
salat Birliyi və Gəncə Toxuculuq 
Kombinatı ilə 30-50 min manatlıq 
təsərrüfat hesablı müqavilələr 
imzalamış və hər iki layihənin 
rəhbəri olmuşdur. Mövzu “Sex-
də iş yerlərinin optimal üsullarla 
yerləşdirilməsi” olmuşdur.
1991-ci ildə rektorun tapşırığı 
ilə institutda aspirantura şöbə-
si yaratmış və onun ilk müdiri 
olmuşdur. 1992-ci ildə ilk qəbul 
imtahanı keçirilmiş və 4 nəfər as-
piranturaya qəbul olunmuşdur. 
Elə həmin ildə Fizuli müəllim 
İnstitutun Elmi Şurasının katibi 
vəzifəsinə təyin edilmişdir. Bu 
dövrdə sənədləşmə işləri ana di-
linə keçirilmiş, bir il ərzində 36 
dosent və 4 professor elmi ada 
layiq görülmüşdür.
1993-cü il sentyabrın 1-dən kafed-
ra müdiri vəzifəsinə irəli çəkilmiş-
dir. 1993-cü ildən bu günə qədər 4 
kafedra yaratmış və onların müdi-
ri olmuşdur.
1992-ci ildə Azərbaycan Respub-
likası Prezidentinin fərmanı ilə 
Azərbaycan Ali Attestasiya Ko-
missiyası yaradılmış və ilk sədr  
akademik Azad Xəlil oğlu Mirzə-
canzadə təyin olunmuşdur. Elmi 
katib kimi hər ay onun yanında 
olaraq məsləhətlərini dinləmiş 
və o canlı əfsanədən çox şeylər 
öyrənmişdir. Sonra Azərbaycan 
AAK Rəyasət heyətinin üzvü, 
dünya şöhrətli iqtisadçı, akade-
mik Ziyad Səmədzadə ilə yaxın 
münasibətdə olmuşdur. Onun 
verdiyi təklif və tövsiyələrdən 
bəhrələnmiş, doktorluq disserta-
siyasında çoxlu müsbət düzəliş-
lər etmişdir. 

1994-cü ildə ilk doktorluq disser-
tasiya işini Sankt-Peterburq Döv-
lət Texnologiya və Dizayn Uni-
versitetində müdafiə etmişdir. 
Daha sonra “Az əmək və mate-
rial sərfi ilə istehsalın təşkilinin 
təkmilləşdirilməsi” mövzusu 
üzrə İvane Cavaxişvili adına Tbi-
lisi Dövlət Universitetində dok-
torluq dissertasiyasını müdafiə 
etmiş və 1995-ci ildə Azərbaycan 
AAK tərəfindən nostrifikasiya 
olunmuşdur.
Bütün uğurlarında həmişə hör-
mətli akademik Ziyad Səmədza-
dənin köməyini hiss etmişdir. O, 
həmişə gənclərə dəstək olmuşdur. 
Onun tövsiyəsi və köməyi ilə bir 
çox alimlərlə tanış olmuşdur. 
Akademiklər - Asəf Nadirov, 
Ağasəlim Ələsgərov, Akif Mu-
sayev, Əli Nuriyev, Əli Əlirza-
yev, Qorxmaz İmanov, Şahbaz 
Muradov, professorlar - Şamil 
Səmədzadə, Eldar Quliyev, Eldar 
İbrahimov, Bəyalı Ataşov, Şamil 
Qafarov, Tərbiz Əliyev, Gülşən 
Yüzbaşıyeva, Nazim Müzəffərli, 
İslam İbrahimov, Arif Şəkərə-
liyev, İsa Alıyev, Ramiz İsgən-
dərov və b. ilə yaxın münasibətdə 
olmuşdur və bu alimlərdən çox 
şey öyrənmişdir. Bu alimlərdən 
öyrənə-öyrənə öz elmi məktəbini 
yaratmışdır. 
Hazırda onun rəhbərliyi ilə 20 
doktorant dissertasiya işi müda-
fiə etmişdir. Onun xarici dövlət 
universitetləri ilə geniş əlaqələri 
vardır. Universitetdə keçirilən 
beynəlxalq konfranslarda həmin 
ali məktəblərin alimləri yaxın-
dan iştirak edirlər. Eləcə də hə-
min universitetlərdə təşkil olu-
nan beynəlxalq konfranslarda və 
dəyirmi masalarda kafedranın 
əməkdaşları onlayn və oflayn 
qaydada məruzə edirlər.
Məmmədov F.Ə. bir çox disserta-
siya şuralarının üzvüdür. Onun 
respublikamızın ali məktəblərində 
və xarici universitetlərdə çoxsaylı 
doktorantları vardır. O, xarici 
dövlət universitetlərinin alimləri 
ilə müştərək elmi-tədqiqat işləri 
aparır. Bir çox beynəlxalq konf-
ranslarda, simpoziumlarda, də-
yirmi masalarda təşkilat komitə-
sinin üzvü və ya bölmə sədri olur.
Bir çox nüfuzlu elmi jurnalların 
redaksiya heyətinin üzvüdür. Bu 
jurnallar Rusiya AAK tərəfindən 
təsdiq olunmuşdur. Hətta SCO-
PUS bazasına daxil olan “Texno-
logiya tekstilnoy promışlennosti” 
jurnalının redaksiya heyətinin 
üzvüdür. Elmi fəaliyyətinə görə 
Gürcüstan Respublikasının Biz-
nes Elmlər Akademiyası onu 
1997-ci ildə həmin akademi-
yanın həqiqi üzvü seçmişdir. 
2015-ci ildə Avropa Mətbuat Evi 
onun əməyini vətənpərvər elmi 
işlərinə görə qızıl medalla qiy-
mətləndirmişdir. 2020-ci ildə 
Rusiya Təbiət Elmləri Akademi-
yası F.Ə.Məmmədovu “Əmək-
dar elm və təhsil xadimi” fəxri 
adına layiq görmüşdür.
Azərbaycan Texnologiya Uni-
versitetinin 55 illiyi ilə əlaqədar 
kafedrada doktorant olan 7 nəfər 
əməkdaşın iqtisad üzrə fəlsəfə 
doktoru dissertasiya işi müza-
kirə edilmiş, 1 nəfərin isə elmlər 
doktoru adı almaq üçün disserta-
siya işinə baxılmışdır. Onlardan 
5 nəfər dissertasiya işini müda-

fiə etmiş, bəziləri elmi dərəcə ilə 
təsdiq olunmuşdur. 2025-ci ildə 
onun rəhbərliyi ilə başqa uni-
versitetlərdə də müdafiə edənlər 
olmuşdur. 2026-cı ildə 3 dokto-
rantın və dissertantın ilkin mü-
dafiələri gözlənilir. Qeyd etmək 
lazımdır ki, müdafiə edən dokto-
rantlar arasında dosent Məmmə-
dova Xədicə Fizuli qızı doktorluq 
dissertasiya işini Azərbaycan Ko-
operasiya Universitetində 2025-ci 
ildə Dissertasiya Şurasında yük-
sək səviyyədə müdafiə etmişdir. 
Bu günlərdə - yanvarın 28-də Xə-
dicə xanıma iqtisad elmləri dok-
toru elmi dərəcəsi adı verilmişdir.
Fizuli Məmmədovun xarici döv-
lət universitetləri və tanınmış 
şirkətlərlə geniş əlaqəsi vardır. 
Bunlardan A.Kosıgin adına Ru-
siya Dövlət Universiteti, Vitebsk 
Dövlət Texnologiya Universiteti, 
Xmelnitski Milli Texnologiya Uni-
versiteti, Kiyev Milli Texnologiya 
Universiteti, Daşkənd Toxucu-
luq və Yüngül Sənaye İnstitutu, 
Buxara Texnologiya Universiteti, 
Namanqan Mühəndislik Univer-
siteti, Almatı Texnologiya Uni-
versiteti, Gürcüstan Texniki Uni-
versiteti, Ak. Sereteli ad. Kutaisi 
Dövlət Universiteti, Moskva Tikiş 
Sənayesi Elmi-Tədqiqat İnstitutu, 
Moskva Dövlət Texnologiya və 
İdarəetmə Universiteti, “Frant” 
Açıq Tipli Səhmdar Cəmiyyə-
ti, İordaniya ticarət şəbəkələri 
birliyi, Kiyev ticarət şəbəkəsi, 
Azərbaycan-Türkiyə şirkəti, Din-
çer-Carşıoğlu müəssisələr bir-
liyi və s. misal göstərmək olar. 
O, eyni zamanda Kutaisi Dövlət 
Universitetinin əməkdaşları ilə 
Avropa Birliyinin qrant layihəsi-
nin elmi məsləhətçisidir.
Məmmədov F.Ə. tərəfindən 300-
dən artıq elmi məqalə dərc edil-
mişdir. Bu məqalələrinin 60%-
dən çoxu xarici jurnallarda dərc 
edilmişdir. Eyni zamanda 4 mo-
noqrafiya, 4 dərslik, 9 dərs vəsa-
iti dərc olunmuş, bunlardan bir 
qismi Rusiya AAK-ın qərarı ilə 
təsdiq edilmişdir. 20-dən artıq 
metodiki göstəriş, 40 fənn proq-
ramı, 2 ixtira, 30 səmərələşdirici 
təklifin müəllifidir. Məmmədov 
F.Ə. QOST (əvvəl: DUİST) 27169-
88 “Zabitlər üçün kitellər və 
mundirlər” Dövlət Standartının 
həmmüəlliflərindəndir.
44 günlük Vətən müharibəsində 
hərbçilərimiz həmin formadan 
istifadə edirdilər. Həmin Dövlət 
Standartı 1 mln. tirajla dərc olun-
muşdur. Bunlardan başqa, Fizuli 
Məmmədovun adı “Böyük İqti-
sadi Ensiklopediya”ya və “Azər-
baycan Respublikasının Ensiklo-
pediyası”na daxil edilmişdir.
Hazırda Fizuli Məmmədov Azər
baycan Texnologiya Universiteti-
nin İdarəetmə kafedrasının müdiri 
vəzifəsində işləyir. İşlədiyi müd-
dətdə o, kafedranı xaricdə və res-
publikamızda fəaliyyət göstərən 
universitetlərdə, elmi tədqiqat ins-
titutlarında, eləcə də şirkətlərdə 
müsbət mənada tanıtmış və onlar-
la iş birliyi qurmuşdur. Onun pro-
fessor, müəllim və tələbələr ara-
sında böyük hörməti vardır.
Fizuli müəllim olduqca prinsipi-
aldır. Özünə və rəhbərlik etdiyi 
kollektivin hər bir əməkdaşına 
qarşı tələbkardır. Onun rəhbər-
lik etdiyi “İnzibati idarəetmə və 
kommersiya” kafedrası 2017-ci 
ildə “İlin ən yaxşı kollektivi” adı-
na layiq görülmüşdür. O, həmişə 
neqativ hallara qarşı mübarizə 
aparmışdır. Prof. F.Ə.Məmmə-
dov 2021-ci il ərzində elmin inki-
şafında xidmətlərinə və səmərəli 
elmi fəaliyyətinə görə “İlin alimi” 
adına layiq görülmüşdür. Hör-
mətli Fizuli müəllim bu gün də 
durmadan çalışır.
Fizuli müəllimi 70 illiyi müna-
sibətilə ürəkdən təbrik edir, ona 
möhkəm cansağlığı, doğma Vətə-
nimizin tərəqqisi naminə gördü-
yü işlərdə uğurlar arzulayırıq.

“İQTİSADİYYAT”,
Azərbaycan İqtisadçılar İttifaqı

İqtisadiyyat Nazirliyi yanın-
da Dövlət Vergi Xidmətinin 
(DVX) rəis müavini Samirə 
Musayeva “Caspian Energy 
Club”un təşkilatçılığı ilə ke-
çirilən Milli Biznesin İnkişafı 
Forumunda iştirak edib.
Tədbirdə çıxış edən DVX-nin 
rəis müavini bu platformanın 
dövlət orqanlarının nümayən-
dələri tərəfindən sahibkarların 
birbaşa dinlənilməsi baxımın-
dan mühüm əhəmiyyət daşı-
dığını vurğulayıb. Bildirib ki, 
2026-cı ildə dünyada müşahi-
də olunan çağırışlar və iqtisadi 
qeyri-müəyyənliklər fonunda 
sahibkarlar dövlət siyasətini, 
iqtisadi mühiti və üzərlərində-
ki fiskal yükü daha dərindən 
anlamağa ehtiyac duyurlar. 
Bu yanaşmanın tamamilə an-
laşılan olduğunu qeyd edən 
Samirə Musayeva DVX də 
daxil olmaqla bütün aidiyyə-
ti qurumların qlobal tenden-
siyaları yaxından izlədiyini, 
eyni zamanda dövlət başçısı 

tərəfindən təsdiq olunmuş so-
sial-iqtisadi inkişaf strategiya-
sının hədəflərinə uyğun isla-
hatların ardıcıl şəkildə davam 
etdirildiyini diqqətə çatdırıb.
Biznesin fəaliyyəti ilə bağlı 
məsələlərə toxunan Samirə 
Musayeva sahibkarların qal-
dırdıqları məsələlərə çevik re-
aksiya verilməsinin DVX-nin 
fəaliyyətində başlıca priori-
tetlərdən olduğunu bildirib. 
Qeyd edib ki, DVX ölkədə 
biznes üçün iqtisadi mühitin 

təmin edilməsi və sahibkarlıq 
fəaliyyəti zamanı yaranan çə-
tinliklərin aradan qaldırılması 
istiqamətində sahibkarların ic-
timai birlikləri və özəl sektorla 
yaxından əməkdaşlıq edir.  Sa-
hibkarlar tərəfindən qaldırılan 
və DVX-nin səlahiyyətinə aid 
olan məsələlərin çevik həlli is-
tiqamətində Xidmətin tədbir-
lər planı da mövcuddur. 
Vergi orqanları qarşısında du-
ran məsələlər barədə danışan 
rəis müavini bildirib ki, 2025-
ci ilin sonunda dövlət başçısı 
tərəfindən rəqəmsal iqtisa-
diyyatın inkişafına, həmçinin 
ölkədə gender bərabərliyinin 
təmin olunmasına dair döv-
lət proqramları qəbul edilib. 
Bu sənədlərdə nəzərdə tutu-
lan hədəflərin icrasından irəli 
gələn vəzifələrlə bağlı DVX 
tərəfindən də müvafiq addım-
lar atılacaq. 
Sonra tədbirdə sahibkarlar 
tərəfindən qaldırılan suallar 
cavablandırılıb.

2025-ci il ərzində Naxçıvan Mux-
tar Respublikasının İqtisadiyyat 
Nazirliyi yanında Dövlət Vergi 
Xidmətinin Vergi ödəyicilərinə 
xidmət mərkəzləri tərəfindən 
ümumilikdə 44.481 şəxs qəbul 
edilib. Mərkəzlərdə vergi qanun-
vericiliyi və inzibatçılığı ilə əlaqə-
dar sualların cavablandırılması, 
vergi uçotu, qeydiyyat, bəyan-
namələr, cari vergi ödəmələri və 
s. məsələlərlə bağlı 59.963 xidmət 
göstərilib ki, bu da ötən ilin eyni 
dövrü ilə müqayisədə 1,6 faiz 
çoxdur.
Ümumi xidmətlərin 90 faizini 

9 xidmət növü (şifahi və hazır 
sənədlərin verilməsi ilə bağlı xid-
mətlər istisna olmaqla) təşkil edib:
• Bəyannamələrin (hesabatların), 
cari vergi ödəmələrinin hesablanma-
sı barədə arayışın vergi orqanlarına 
təqdim edilməsi;
• Sadələşdirilmiş vergi üzrə sabit 
məbləğin, məcburi dövlət sosial sı­
ğorta və icbari tibbi sığorta haqqının 
ödənilməsi haqqında qəbzin verilməsi;
• Asan İmza sertifikatının verilməsi;
• Fiziki şəxsin uçota alınması və ye-
nidən uçota alınması;
• Vergi ödəyicisinin uçot məlumatla-
rının dəyişdirilməsi;

• Vergi ödəyicisinə arayışların verilməsi;
• Vergi ödəyicisinin fəaliyyətinin 
bərpası;
• Fiziki şəxsin uçotdan çıxarılması;
• Əmək müqaviləsi üzrə elektron in-
formasiya sistemində aparılan əmə-
liyyatlar.
2025-ci ildə vergi ödəyicilərinə 
668.471 məlumatlandırma xarak-
terli müxtəlif növ bildiriş (mək-
tub) göndərilib. Dövr ərzində 
vergi ödəyiciləri ilə 113 görüş ke-
çirilib, 540 sayda ünvanlı xidmət 
göstərilib. Həmin dövrdə 3.689 
müraciət üzrə 6.479  Asan İmza 
sertifikatı verilib.

Pərakəndə ticarət və ya iaşə fəa-
liyyəti göstərən şəxslərdən alın-
mış mallara (neft və qaz məh-
sulları, avtomobillər, alkoqollu 
içkilər və tütün məmulatları is-
tisna olmaqla), teatr tamaşaları, 
film nümayişi, muzey ziyarəti və 
simfonik orkestrin konserti sahə-
sində göstərilən xidmətlərə, ha-

belə tibb müəssisələri və özəl tib-
bi praktika ilə məşğul olan fiziki 
şəxslər tərəfindən təqdim olunan 
tibbi xidmətlərə görə ödənilmiş 
ƏDV-nin bir hissəsinin geri qay-
tarılmasını nəzərdə tutan “ƏDV 
geri al” mexanizminin tətbiqi 
Naxçıvan Muxtar Respublikasın-
da da uğurla davam etdirilir.

2025-ci il ərzində muxtar respub-
lika üzrə istehlakçılara 1,8 mil-
yon manatdan çox ƏDV məbləği 
geri qaytarılıb ki, bu da 2024-cü 
illə müqayisədə 25,8 faiz çoxdur. 
Ümumiyyətlə, layihənin icrası 
müddətində istehlakçılara qay-
tarılan məbləğ 4,1 milyon manat-
dan çox olub.

İqtisadiyyat Nazirliyi yanın-
da Dövlət Vergi Xidməti (DVX) 
ölkədə bina tikintisi fəaliyyəti 
ilə məşğul olan hüquqi şəxslə-
rin nümayəndələri ilə görüş ke-
çirib. Görüş tikinti sektorunda 
vergitutmanın xüsusiyyətləri və 
sahə üzrə şəffaflığın artırılması 
məsələlərinə həsr olunub.

Görüşdə çıxış edən Vergi siyasə-
ti baş idarəsinin rəisi Nicat İma-
nov bina tikintisi ilə məşğul olan 
vergi ödəyicilərinin vergiyə cəlb 
olunması xüsusiyyətləri barədə 
məlumat verib. Nicat İmanov 
torpaqların alınmasına çəkilən 
xərclərin gəlirdən çıxılması, mən-
fəət vergisi rejiminin mühasibat 

uçotu standartlarına uyğunlaş-
dırılması kimi məsələləri qeyd 
edərək mövcud qanunvericiliyin 
daha çox stimullaşdırıcı xarakter 
daşıdığını vurğulayıb.
Eyni zamanda, görüş iştirakçıla-
rına bu səhədə  qanunvericiliyə 
edilmiş dəyişikliklər barədə təq-
dimat nümayiş etdirilib.

Naxçıvan Muxtar Respubli-
kasının İqtisadiyyat Nazirliyi 
yanında Dövlət Vergi Xidməti-
nin 3 saylı və 4 saylı Ərazi Ver-
gi İdarələrinin fəaliyyət da-
irəsinə daxil olan sahibkarlıq 

subyektlərinin nümayəndələ-
ri ilə görüş keçirilib. Görüşdə 
mikro və kiçik sahibkarlar işti-
rak ediblər.
Tədbirdə qanunvericiliyə edil
miş dəyişikliklər, Naxçıvan 

Muxtar Respublikasında tətbiq 
olunan vergi və sosial sığorta 
güzəştlər və onlardan yarar-
lanma mexanizmləri barədə ət-
raflı məlumat verilib. Bildirilib 
ki, vergi güzəştlərinin tətbiqin-
də əsas məqsəd istehsal, emal 
və hasilat sektorlarının regi-
onda sürətlə formalaşmasına 
və investisiya cəlbediciliyinin 
artırılmasına nail olmaqdır. 
Güzəştlərin yalnız muxtar res
publikanın rezidentlərinə tətbiq 
edildiyi də iştirakçıların diq
qətinə çatdırılıb.
Görüşdə iştirakçıların sualları 
cavablandırılıb, praktiki izah-
lar verilib.

